
ژمارە (٩٣٠)  ٤٨٢٠١٣/٥/٢٧

تی
یە
مە
كۆ

مەھاباد قەرەداغی بەرپرســــــی پەیمانگــــــەی یەكێتی ئافرەتانی 
كوردســــــتان بۆ پرســــــە كۆمەیەتییەكان، لە دیدارێكی تایبەتدا 
لەگەڵ گون تیشكدەخاتە ســــــەر ڕەوشی كار و چالاكییەكانیان 
و جەختیش لەوە دەكاتەوە كە پێویســــــتە ئافرەت كاتێك بەشــــــداری 
سیاســــــەت دەكات، خۆی بۆ ئەو پۆســــــتە تەرخان بكات و ئامادە 

نەبێت وەك دیكۆرێك مامەڵەی لەگەڵ بكرێت .
* زۆرجار ھۆكاری توندوتیژییەكانی بۆ دابونەریتی كۆمەڵگە و 

كاریگەرییەكانی ئایین دەگێڕنەوە، لەوبارەیەوە راتان چییە؟
- دیارە مەســــــەلەی توندوتیژی لەســــــەرجەم كۆمەڵگەكانی دنیا 
بەشــــــێوەیەكی گشــــــتی ھەبووە، توندوتیــــــژی دیاردەیەكە ئەگەر 
لەڕووی كۆمەڵناسییەوە لێكدانەوەی بۆ بكەین، دەبیین لەسەرەتای 
سەرھەڵدانی بەرژەوەندییەكانەوە دەستی پێكردووە، واتە كاتێك كار و 
دەستكەوتەكان  دابەشكراوە، توندوتیژی كراوە، ئەوەش لە سەرەتای 
مێژووی مرۆڤایەتییەوە  ھەبووە، یەكێك لە سیفەتەكانی كێشەكەش 
ئەوەیە كە لایەنی بەھێزتر بۆ زەوتكردنی ئەو دەســــــتكەوتانە ھێزی 
بەكار ھێناوە، لەھەر كۆمەڵگەیەكیش شێوازێكی تایبەت بەخۆی 
ھەبووە، تاگەیشــــــتۆتە ئەمڕۆ كە لەھەر كۆمەڵگەیەك شــــــێوازو 

ئامڕازەكانی دەگۆڕدرێن.
* زۆر جار دەگوترێ  توندوتیژی بەرامبەر بە ئافرەت جگە لەناو 
خێزان، لــــــە ناو دامودەزگا حزبی و حكوومییــــــەكان و بەتایبەتی 
لە ناو میدیــــــا و ڕاگەیاندنەكان و رێكخراوانی ئافرەتانیش بوونی 
ھەیە، ئەوە تا چەند ڕاستەو رێكاری چارەسەری چۆن دەستنیشان 

دەكەی؟
- خۆی ئەم بابەتە دەبێت بەشــــــێوەی زنجیرە ئیشی لەسەر بكەین، 
چونكە لەھەر شــــــوێنێك ھۆكارەكەی جیاوازە، ھەندێك ململانێی 
پیشەیی ھەیە، دیســــــانەوە دابەشكردنی بەرژەوەندییەكان ھۆكاری 
ســــــەرھەڵدانی زۆربەی توندوتیژییەكانە، لەناو ھەموو پیشەكاندا 
تەنانەت لەناو نووسەران و ھونەرمەندان و ڕۆشنبیرانیشدا ھەیە، كە 
دیسانەوە دابەشكردنی بەرژەوەندییەكان ھۆكاریەتی، زۆرجار كێشەو 
ململانێیەكان لەسەر شوێنێكی تایبەتە، یان لەسەر بەرژەوەندییەكی 
تایبەتــــــە، ئیتر ئەوە لەناو خێزان بێت، یــــــان لەناو دامودەزگایەكی 
كۆمەڵگە بێت، بەشــــــێوەیەكی گشــــــتی لــــــە كۆمەڵگەی ئێمە و 

سەرجەم كۆمەڵگەكانی دنیادا بە ڕێژەی جیاواز بوونی ھەیە .
* ماوەی نزیكەی بیست ساڵە چەندین رێكخراوی ئافرەتان و ژنان 
لە ھەرێمی كوردستان خۆیان دەرخستووە، ئەدای ئەو ڕێكخراوانە 

بۆ چارەسەری كێشەی ئافرەت چۆن ھەڵدەسەنگێنی؟
- خۆی كۆمەڵگەی كوردســــــتان بەھۆی ئــــــەوەی كە ماوەیەكی 
دورودرێــــــژ لەڕووی سیاســــــیەوە كۆمەڵگەیەكی ناســــــەقامگیرو 
داگیركراو بووەو دابوونەریت و كەلتووری خەڵكانی بیانی بەسەریدا 
سەپێنراوە، بۆیە لەھەر بەشێكی كوردستاندا جۆرێك لە كەلتوورێكی 
ئاوێـتەو ئاڵۆزی بۆ دروست بووە. زیاتر لە پەنجا ساڵ پێش ئێستا 
لە لێكۆڵینــــــەوەی كەلتووری عەرەبی بەدەوی و كاریگەرییەكانی 
لەســــــەر كۆمەڵگەی عێراقی دەركەوتووە كــــــە چۆن ئەو كەلتوورە 
نزمە لە ژن دەڕوانێت. لەو كەلتوورەدا ئەگەر یەكێك ســــــوكایەتی 
بە پیاوێك بكات، یــــــان جنێوێكی پێبدات، پێی دەڵێت: ھەی ژن، 
واتا ئەم كەم تێڕوانینەی ژن چەســــــپێنراوە لەنــــــاو ئەو كەلتوور و 
دابونەریتانەدا، كوردســــــتانیش بەشــــــێك بووە لە عێراق و ھەمیشە 
كاربەدەستانی عێراق ویستوویانە زمانی و كەلتوورو نەریتی كورد 
بســــــڕنەوە، ســــــەڕەڕای بوونی ژمارەیەكی بەرچاو لە ڕێكخراوی 

مەھاباد قەرەداغی 
بەرپرسی پەیمانگەی یەكێتی ئافرەتانی كوردستان بۆ پرسە كۆمەیەتییەكان:

پێویستە ئافرەت كاتێك بەشداری 
فیعلی سیاسەت دەكات، خۆی بۆ 
ئەو پۆستە تەرخان بكات

كۆمەڵــــــی مەدەنــــــی و رێكخراوی ئافرەتان ئەگــــــەر چی ئەمانە 
ھەموویان كاردەكەن و رۆژانە كێشــــــەی كۆمەیەتی جۆراوجۆر 
چارەسەر دەكەن، بەم ھەندێك بابەتی وا ھەیە، كاتێك كەلتووری 
نامۆ، یان ھەڵە لەناو كەلتووری كۆمەڵگەیەك دەچەســــــپێت، زۆر 
ئاستەم چارەســــــەر دەبێت، بێگومان لەكوردستان كاری زۆر كراوە، 
تا ڕادەیەكیش توانیویانــــــە گۆڕانكاری بكەن، بەم ھەتا ئەمڕۆ 
ئافرەت بەقســــــەی ناشــــــرین برینداردەكرێت و بەھۆی جەستەییەوە 
ئافرەت وەك دۆبێك دانراوە كە شــــــەرەفی پیاوی تێدا پارێزراوە، 
بۆیە كوشــــــتن لەسەر شــــــەرەف بەردەوام بووە، سانەش ئامارەكان 
پێمان دەڵێت كە ڕێژەیەكی زۆری ئافرەت خۆی دەسووتێنێت، یان 

دەسووتێندرێن، یان بە چەندین جۆری سامناكی تر دەكوژرێن.
* باســــــی ئەوەت كرد ڕێكخراوەكان كاری باشــــــیان كردووە، بەم 
بەپێی ئاماری ساڵی ٢٠١٢ قوربانیانی توندوتیژی لەقوربانیانی 
ھاتۆچۆ و قوربانی نەخۆشــــــیەكان زیاتر بووە؟ ئایا ئەوە ناكەوێتە 

ئەستۆی ڕێكخراوەكانی ئافرەتان؟
-  خــــــۆی توندوتیــــــژی تەنیا لەوەدا كــــــورت ناكرێتەوە كە چەند 
ئافرەتێك دەكوژرێن، بەڵكوو توندوتیژی لەڕێگەی زمان و قسەی 
ناشرین و سووكایەتی پێكردن، ڕێگە لە گەشەی ھەزاران ئافرەت 
دەگرێت، وایان لێدەكات لەڕووی كەسایەتییەوە ڕووبەڕووی ھەڵدێر 
ببنەوە، ئەمانەش ھەموویان خەتەرن لەسەر ژن، ئەو ھەواردنەی 
كە لەخێزان و دامودەزگاكان بەرامبەر بەئافرەت دەكرێت، ھەمیشە 
وادەكات كــــــە مافەكانی لێ زەوت بكرێــــــت، زۆر جار ژن لەلایەن 
كەسە زۆر نزیكەكانی ناو خێزانەكەی لەمافەكانی بێبەش دەكرێت، 
تەنیا ئەركی ڕێكخراوەكانی ئافرەتان بەس نییە، پێویستە حكومەت 
و پەرلەمان كار لەســــــەر ئەم بابەتە بكەن و یاسای بۆ دەربچێت و 
یاساكان جێبەجێبكرێن و بەدواداچوونیش ھەبێت، بۆ ئەوەی بزانرێت 
ئایا یاســــــاكان جێبەجیدەكرێن؟ كێشەیەكی دی ئەوەیە كە زۆرجار 
دەبینین، دوو دەزگا كە پەیوەندیدارن بە مەسەلەی ئافرەتانەوە، من 
ڕەخنەم زۆر لەو دەزگایانە ھەیە كە كار لەسەر توندتیژی دەكەن، 
چونكە خۆیان بەخاوەنی ھەموو كێشەوە نازانن، دەزگا ھەیە دەڵێت 
ئێمە تەنیا پلانی ستراتیژی دادەڕێژین، یان ھەیە دەڵێت ئێمە تەنیا 
ئامار كۆدەكەینەوە، ئەوەش كێشەیە، چونكە ھەر یەكێك لەو شتانە 
ڕێكخراوێكی بچووكی ناحكوومیش دەتوانێت بیكات و پێویســــــت 
بــــــەوە نــــــاكات دەزگایەكی حكوومی كــــــە بودجەیەكی زەبەلاحی 
ھەبێــــــت و چەندین بەڕێوبەری گشــــــتی و راوێژكار و بەڕێوبەر و 
كارمەندی پیســــــۆڕی بۆ تەرخان بكرێت، كەچی بڵێت من تەنیا 
ســــــتراتیژ دادەنێم، واتا نابێـت دەزگایەكی حكوومی كەســــــەر بە 
ئەنجومەنی وەزیرانە تەنیا ئەركی دانانی بەرنامەو ســــــتراتیژ بێت، 
بەڵكوو پێوستە دەزگایەكی جێبەجیكردن بێت و كێشەی ئافرەتەكان 

چارەسەر بكات.
 * حكومەت تاچەند توانیویەتی عەقڵییەتی پیاوســــــالاری بۆ 

مرۆڤسالاری بگوڕێت ؟
- بە بڕوای من حكومەت كاری كردووە، بەم ھەمیشــــــە لەناو 
كارەكانیــــــدا دابڕان و لێكپچڕان ھەبووە، واتە ھەمیشــــــە ماوەیەك 
كاری جددی لەسەر شــــــتێك كردووەو دواتر راوەستاوە، بۆ نموونە 
جاری وا ھەبووە، بۆ ماوەی دووساڵ كاری زۆر باشكراوە، بەم 
دواتر ڕاگیــــــراوە، ئەم كارە بە پچڕپچڕی ناكرێت، یەكێك لەھەڵە 
گەورەكانی حكومەت كە زیانی بەپرسی ژن گەیاندووەو ئەوە بووە 
كە ھەمیشە لە پلانە ستراتیژیەكانی ئەو بوارە دابڕاوە، بۆ نموونە 

لەســــــاڵی (٢٠٠٥) دەستی كرد بەستراتیژێك كە پرسی یەكسانی 
لەناو سیاســــــیەتی خۆیدا جێبەجێ  بكات، بۆ ماوەی یەك و دوو 
ســــــاڵێكیش چەندین كاری باشــــــكرا و دەزگایەكی تایبەتمەند بۆ 
بەرەنگاری توندوتیژی دامەزرێنــــــدرا، بەم كاتێك حكومەت و 
ســــــەرۆكی حكومەت دەگۆڕدرێت، گۆڕانكارییەك لەگشت كایە 
سەرەكییەكانی حكومەت و پەرلەمان روو دەدات، بۆیە دەبینین لەو 
ناوەندەشدا پلانەكە پشتگوێ دەخەن و بۆ ماوەیەك مەسەلەی ژن 
بەھەند وەرناگرێت و سەرجەم ئەوشتانەی كەپەیوەستن بەئافرەتەوە 
رادەوستێت، بە بڕوای من ئەگەر حكومەت بەم شێوەیە كار بكات، 
ئەوا لە داھاتووشــــــدا ناتوانێت ھیچ بۆ دۆسییەی ئافرەت بكات. 
چونكە بە تیۆری ھیچ ناكرێت، ئەگەر قســــــەكان نەچنە بواری 

جێبەجێكردنەوە.
* زۆربــــــەی چالاكوانان گلەییان لە ئەدای پەرلەمان ھەیە، ئایا 
ئەركی پەرلەمان تەنیا ئەوەیە یاســــــا دەربكات و تۆزی لەســــــەر 

بنیشێت، بەدواداچوون بۆ جێبەجێكردنی یاساكان بكات؟
- بەداخــــــەوە ھەندێكجار پەلەمان لەژێر گوشــــــاری چالاكوانان 
و ڕۆشــــــنبیران و ڕۆژنامەنووسان یاســــــای ھەموار كردووە، یان 
پرۆژەی داناوە، بەم وەك دەزانین یاســــــاكان تەنیا وەك مەرەكەبی 
ســــــەركاغەز لە دادگاكان و لەو گۆڤارەی تێیدا بوی دەكەنەوە، 
دەمێنێتــــــەوە، زۆرجار حەرفێكی لێ جێبەجــــــێ ناكرێت، ئەمەش 
كارەساتە كە یاســــــایەك دەربچێت و بزانرێ  جێبەجێنەكراوەو ھیچ 

ھەڵوێستێكیش نەبێت.
* بابێنە ســــــەر لایەنی سیاســــــی، وەك دەزانین ژمارەی ئافرەت 
لــــــە ســــــه ركردایه تی حزبەكاندا لە ژمارەی پەنجەكانی دەســــــتێك 
تێناپەڕێت، زۆر جار دەوترێ  ئەوەشــــــی ھەیە وەك گوڵی سەرمێز 
و بــــــۆ دیكۆرە، ئایا كاتــــــی ئەوە نەھاتووە ڕۆڵــــــی ئافرەت زیاد 

بكرێت؟
- ھۆكار زۆرە، بەم ھۆكاری ســــــەرەكی ئەوەیە ســــــەركردایەتی 
حزبەكانیــــــش باوەڕێكــــــی پتەویان بــــــە توانای ئافــــــرەت نییە و 
باوەڕیان وایە ئافرەت توانای كاری سیاســــــی نییە، وەك دەشزانین 
بەدانپێدانانی ســــــەركردەكانیش ئافرەتانی كورد بەشــــــدارییان لە 
شــــــۆڕش و و خەبات و ڕاپەرینەكان كردووە، بەم تائێستاش كە 
پێویســــــتە ژن لە ســــــەركردایەتی حزبەكان ھەبێت، دان بەتوانا و 
ھێزیاندا نانێن. لەم چەندســــــاڵەی دواییدا حزبەكان چەند ژنێكیان 
ھێناوەتــــــە ناو ســــــەركردایەتی خۆیان، بۆ ئــــــەوەی بڵێن ئەوەتا لە 
كوردســــــتانیش ئافرەتان ڕۆڵ و پێگەی سیاســــــییان ھەیە، بەم 
ئایا لەڕاســــــتیدا لەڕووی پراكتیكەوە چ پێگەیان ھەیە؟ بەداخەوە 
ھێشتا ئافرەت تەنیا بە ڕوخسار لەناو حزبەكان ھەن و ئیستیسناش 
نییە، ھەموو حزبەكان لەو بوارەدا وەك یەكن، ئەگەر ئافرەتێكیش 
توانیبێتی رۆڵ و پێگەی سیاســــــی ھەبێت و ســــــەفەر بكات و 
جموجووڵی سیاسی ھەبێت، ئەوا لەبەر ئەوە نییە كە ژنە، بەڵكوو 
لەبەر ئەوەیە كە زۆر نزیكە لەسەركردەی حزبەكانەوە، واتا بوونی 
ژنان زیاتر ڕواڵەتەو وەك پێویســــــت بەشداری سیاسەتی نەكردووە. 
بۆیە پێویســــــتە ئافرەت كاتێك بەشداری فیعلی سیاسەت دەكات، 
خۆی بۆ ئەو پۆستە تەرخان بكات و ئامادە نەبێت وەك دیكۆرێك 

مامەڵەی لەگەڵ بكرێت.
 * كەی بووی بە بەرپرســــــی پەیمانگــــــەی یەكێتی ئافرەتانی 
كوردســــــتان بۆ پرســــــە كۆمەیەتییەكان و تا چەند لە ئاست ئەو 

بەرپرسیاریەتییە پسپۆڕیت ھەیە؟
٤٩ ژمارە (٩٣٠)  ٢٠١٣/٥/٢٧

گون- دیمانە

ھەندێكجار پەرلەمان 
لەژێر گوشاری چالاكوانان و 
ڕۆشنبیران و ڕۆژنامەنووسان 
یاسای ھەموار كردووە، یان 
پرۆژەی داناوە، بەم وەك 

دەزانین یاساكان تەنیا 
وەك مەرەكەبی سەركاغەز 

لە دادگاكان و لەو گۆڤارەی 
تێیدا بوی دەكەنەوە، 

دەمێنێتەوە

لەیاسای ھەموو وتە 
پێشكەوتووەكاندا تەمەنی 
ھاوسەرگیری لە سەرووی 
ھەژدە ساڵە، بەم لای 
ئێمە دەبینی لە تەمەنی 
نەوجەوانی لە دەرەوەی 
دادگا كچان مارە دەكرێن

بەداخەوە ھێشتا ئافرەت 
تەنیا بە ڕوخسار لەناو 

حزبەكان ھەن و مرۆڤیش 
نییە، ھەموو حزبەكان لەو 

بوارەدا وەك یەكن

   یەكێك لەھەڵە 
گەورەكانی حكومەت 
كە زیانی بەپرسی ژن 
گەیاندووەو ئەوە بووە 
كە ھەمیشە لە پلانە 
ستراتیژیەكانی ئەو بوارە 
دابڕاوە
كارەساتە كە یاسایەك 
دەربچێت و بزانرێ  
جێبەجێنەكراوەو ھیچ 
ھەڵوێستێكیش نەبێت

بەھۆی جەستەیەوە ئافرەت 
وەك دۆبێك دانراوە 
كە شەرەفی پیاوی تێدا 
پارێزراوە، بۆیە كوشتن 
لەسەر شەرەف بەردەوام 
ھەبووە

سەركردایەتی حزبەكانیش 
باوەڕێكی پتەویان بە 
توانای ئافرەت نییە و 
باوەڕیان وایە ئافرەت 
توانای كاری سیاسی نییە

ژمارە (٩٣٠)  ٥٠٢٠١٣/٥/٢٧

- كارەكــــــەم بەپێی پســــــپۆڕی خۆمە، چ وەك گۆڤاری شــــــیكار 
كە من سەرنووســــــەریم، چ وەك پەیمانگە كە كێشــــــەی چەندین 
كەسمان چارەسەر كردووە، چەندین سیمینارمان لە قوتابخانەكانی 
كوڕان و كچان كردووە، كە نزیكەی ٢٥ سیمینارێك دەبێت، لەسەر 
بابەتەكانی مــــــاددە بێھۆشــــــكەرەكان و تەكنەلۆژیاو زۆر بابەتی 
دی، ئارمی پەیمانگەشــــــمان پێداون كە ژمــــــارەی پەیمانگەی 
لەســــــەرەو دەتوانن لەڕێگەی ئەوەوە پێوەندمان پێوەبكەن، واتا ئێمە 
ھەوڵمانداوە پەیوەندییەكی بەردەواممان لەگەڵ ھەموو تاكەكانی 

كۆمەڵگەو بەتایبەتی چینی گەنجاندا ھەبێت .
* باســــــی كۆمەڵێك چالاكیت كرد، بۆچــــــی چالاكییەكانتان لە 

ماڵپەڕی ئینتەرنێتیتان ڕەنگدانەوەی نییە؟
- بێگومــــــان ئــــــەو كەمتەرخەمییە زیاتر پەیوەنــــــدی بە یەكێتی 
ئافرەتانی كوردستان ھەیە، چونكە ئەوان بەشی راگەیاندنیان ھەیە 
كە تایبەتە بەو كارانە، ئەوانیش ماوەیەك كێشــــــەی ئینتەرنێتیان 
ھەبوو، ئەو كێشەیەش لەكوردستاندا زۆرەو تەنیا ئێمە نین، لەجیاتی 
ئەوە ئێمە لەســــــایتی فەیســــــبووك بۆ گۆڤاری شیكار پەیجمان 
كردووەتەوە، بەشــــــێك لە چالاكییەكانمان لەوێ  دادەبەزێنین، ئێمە 
وەك پەیمانگەی پرســــــە كۆمەیەتییەكان لەڕووی راگەیاندنەوە 
تەنیا گۆڤاری (شــــــیكار)مان ھەیە، لە ســــــایتی فەیســــــبووك 
كارەكان دەكەین و ھەر كەسێكیش لەفەیسبووكی خۆیەوە چالاكی 
خۆی دادەبەزێنێت، ئێســــــتا فەیسبووك بۆتە ئامڕازێكی خێرا بۆ 

بوكردنەوەی شتەكان و ھەموو لایەنێك سوودی لێدەبینن.
* بۆچــــــی لــــــە گۆڤاری شــــــیكار، شــــــیكاری زۆر نابینرێ  و 
بەدواداچوونی بابەتییانەتان كەمە، ئایا بۆ چارەسەری كێشەكان 

تەنیا ڕاپرسی بەسە؟
- ڕاپرســــــییەكانی ئێمە ھەموو كوردســــــتان دەگرێتەوە، بەشاری 
كەركــــــووك و دەوروپشتیشــــــی، چونكــــــە بەشــــــێكی دانەبڕاوی 
كوردســــــتانن، بۆ نموونە ڕاپرسیمان لەســــــەر خەتەنە، پێوەرەكانی 
ھاوســــــەرگیری، تەق و جیابوونەوە لە سەرانســــــەری كوردستان 
كرد، لێكۆڵینەوەیەی زانستیشــــــی بۆ دەكەین و دواتر بەشــــــێوەی 
تیۆریش كاری لەســــــەر دەكەین، واتا بەھەردوو شێوازی تیۆری و 
پراكتیكی كاری لەسەر دەكەین، ئێمە بۆ چارەسەركردنی كێشەكان 

زۆر گرنگی بە ژمارە دەدەین.
* كچان قوربانی زۆربەی كێشەكانی ژن بە ژنێ  و ھاوسەرگیری 
زۆرەملێ  و توندوتیژی خێزانین، بۆچی زیاتر باســــــی ژنی خاوەن 

ھاوسەر و كێشەكانی دەكرێ  و كچان فەرامۆش كراون؟
- بێگومان كێشــــــەی زۆرمــــــان ھەیە، لەوانە كێشــــــەی بە زۆر 
بەشــــــوودانی كچ و ژن بەژن بــــــەزۆر مارەبڕینی كچ و چەندین 
كێشەی ترمان ھەیە بەتایبەتی لە لادێیەكان، ھەندێكجار لەدەوری 
مەحكەمە زۆر مارەبڕینی نایاســــــایی دەكرێت و دواتر دادگاش 
ناچارە دانی پێــــــدا بنێ، چونكە دەبێتە مەســــــەلەیەكی ئەمری 
واقیع، تائێســــــتا لایەنی یاسایی ئێمە چەندین كەلێنی لەوبوارەدا 
ھەیە كە چارەسەری نەكردووە، بۆ نموونە یاسای باری كەسێتی 
سەرەڕای ھەمواركردنەوەی زۆر كەموكوڕی ھەیە، ئێمە زۆرجار 
لەڕووی یاســــــاییەوە ڕووبەڕووی كێشــــــە دەبینەوە، پارێزەرەكەمان 
نازانێت چون كاری لەســــــەر بكات. یان لەیاســــــای ھەموو وتە 
پێشكەوتووەكاندا تەمەنی ھاوسەرگیری لە سەرووی ھەژدە ساڵە، 
بەم لای ئێمە دەبینی لە تەمەنی نەوجەوانی لە دەرەوەی دادگا 

كچان مارە دەكرێن.
* چ خوێندنەوەیەكــــــت بۆ ئەدای ئەنجومەنــــــی بای خانمان 

ھەیە؟
- گەرچی ئەنجومەنی بــــــای خانمان تازە دامەزراوە، بەم تا 
ئێستا ھیچ ئەنجامێكمان لەكارەكانیان نەدیوە، ھەڵبەتە دوو ساڵە 
دامەزراوە، ئەوەش ماوەیەكی كافییە كە ئەنجامی ئیشــــــكردنیان 
ببینین. مــــــن وەكو خۆم چاوەڕوانم ئەنجامی باشــــــیان ھەبێت و 
ئومێدی ســــــەركەوتنتان بۆ دەخوازم، گرنــــــگ ئەوەیە كە بتوانن 
ئیش بۆ ئافرەتی ئەم وتە بكەن، وەك دەڵێن كوێرە چیت دەوێ.. 
دوو چاوی ســــــاغ، گرنگ ئەوەیە كە بتوانین ھەموومان كارێكی 

باش بكەین. 
* وەك دواقسە چ پەیامێكت ھەیە؟

- زۆر سوپاســــــتان دەكەم و پێمخۆشە گرنگی بەو بابەتە گرنگە 
كۆمەیەتییانــــــە دەدەن، بەداخــــــەوە لە كۆمەڵگەی ئێمە كێشــــــە 
كۆمەیەتییەكان زۆرن، بەم پشتگوێ خراون، ھیوادارم گۆڤاری 

گون گرنگی زیاتر بەكێشە كۆمەیەتییەكان بدات.. 

ڕۆژی جیھانیی مندان چ پەیامێكی بۆ مندانی كورد ھەیە؟

٥١ ژمارە (٩٣٠)  ٢٠١٣/٥/٢٧

تی
یە
مە
كۆ



ژمارە (٩٣٠)  ٥٢٢٠١٣/٥/٢٧

تی
یە
مە
كۆ

بۆ یەكەمجار لەمێژوودا پەرلەمانی سویسرا دانی بەمافەكانی 
منداندا ناوە

سویســــــرا یەكەم وتی جیھان بووە كە لە ساڵی ١٩٢٥ ڕۆژی (٦/١)
ی وەك جەژنی مندان دەستنیشان كردووە، بۆ یەكەمجاریش لەمێژوودا 
پەرلەمانی سویســــــرا دانی بەمافە سەرەتاییەكانی منداندا ناوە. دواتر 
لەچەندیــــــن وتی دیكەی جیھانیش وەك رووســــــیا و چین و كۆریای 
باكوور ســــــەرجەم وتانی ئەمریكای لاتین جەژنی مندان دەستنیشان 
كرا، لەكۆتایی ســــــانی شەستەكان و ســــــەرەتای سانی حەفتاكانی 
ســــــەدەی بیستەمیش ھەریەك لە سووریا و لیبیا و جەزائیر ئەو ڕۆژەیان 
بەجەژنی مندان ناســــــاند. زۆر وتیش ھــــــەن، ڕۆژی دیكەیان وەك 
ڕۆژی جیھانی منداڵ دەستنیشــــــان كــــــردووە، بۆ نموونە وتی توركیا 

ڕۆژی (٢٣)ی ئایاری دەستنیشان كردووە .
ڕێكخــــــراوی نەتــــــەوە یەكگرتــــــووەكان لــــــەڕۆژی (٢٠ی تشــــــرینی 
دووەمی١٩٥٤) لە وتی سوویســــــرا یەكەم كۆنگرەی جیھانی تایبەت 
بەمندانی بەست، ئەوەش بووە ھۆی ئەوەی كۆدەنگییەك لەسەر ژیانی 
منــــــداڵ لەنێوان دەوڵەتە زلھێزەكانــــــی جیھاندا ھەبێت و دواتر لە ڕۆژی 
(٢٠ی تشــــــرینی دووەمی ساڵی ١٩٨٩)دا نەتەوەیەكگرتووەكان لەكاتی 
یادكرنــــــەوەی ڕۆژی جیھانی منداندا بەئامادەبوونی نزیكەی (١٩١) 

دەوڵەت یاداشتی بەرگری مافەكانی مندان مۆركرا .
لەھەرێمی كوردستان وەك زۆربەی وتانی دی لە ١ی حوزەیران یادی 
ڕۆژی جیھانی مندان دەكرێتەوە. گەرچی زۆرێك لە خێزانەكانی كورد 
گرنگییەكی ئەوتۆ بە ڕۆژی جیھانی منداڵ نادەن و بە شتێكی نامۆی 
دەزانــــــن، بەم ھەندێ خانەوادەش ھەن كە ئەو ڕۆژە بۆ منداڵی خۆیان 
تەرخان دەكەن و بە بایەخەوە ســــــەیری دەكەن. لــــــە دوای دامەزراندنی 
حكومەتــــــی ھەرێمی كوردســــــتانیش چەندین ڕێكخــــــراوی تایبەت بە 
منــــــدان دامەزراون، كە ھەر كامیــــــان بە پێی قەوارە و توانا كاریان بۆ 
دەســــــتەبەركردنی مافەكانی منداڵ كردووە و بە یاســــــاش ھەوڵ دراوە 
توندوتیژی خێزانی بەتایبــــــەت بەرامبەر بە ئافرەت و منداڵ كۆنترۆڵ 
بكرێ. لەگەڵ ھەموو ئەمانەشــــــدا تا ئێستا نەتوانراوە كاركردنی منداڵ 
لەسەر شەقام و لەناو كارگەكان و دابڕانی لە خوێندن كۆنتڕۆڵ بكرێ. 
توێژەرانی دەروونناس و كۆمەڵناســــــانی كوردســــــتانیش و رۆشنبیرانیش 
جەخت لەوە دەكەنەوە كە وەك پێویســــــت گرنگی بە مافەكانی مندان 

نەدراوەو كاری جددی بۆ چارەسەری كێشەكانیان نەكراوە.
مندانی كوردستان چۆن یادی رۆژی جیھانی خۆیان دەكەنەوە؟

«مــــــن نازانم كەی رۆژی جیھانی منداڵــــــە، بەس دەزانم ڕۆژێك ھەیە 
حەفلەی دەكەن و مندالأ دەبەن بۆ باخچەو شاری یاری، بەم من ھەر 
كات بمبەن بۆ ســــــمایلان خۆشــــــترین ڕۆژمە، چونكە لە گەڕەكی ئێمە 
باخچەو شوێنی یاری منداڵ تیا نییە». ئەوە قسەی ئیسماعیل لەتیف 
عومەر بوو، وەك خۆی باســــــیكرد تەمەنی ١٢ ســــــاڵەو قوتابی پۆلی 
شەشی سەرەتاییەو دانیشــــــتووی گەڕەكی ئازادی شاری ھەولێرە. ئەو 
بەمجۆرە باسی حەز و خەونەكانی دەكات «من حەز دەكەم وەك میسی و 

ڕۆناڵدۆ بەناو بانگ بم و منیش لەگەڵ ھەڵبژاردەی كوردستان یەكەمی 
جیھان بێنم». ئەو خەونەی ئەو مێردمنداڵە گەرچی تامەزرۆیی زۆری 
پێوە دیار بوو، بەم حەسرەتەكانیشــــــی بۆ رۆژی جیھانی منداڵ دوای 
ئــــــەوە دەخاتەڕوو كە پاش گفتوگۆ لەگــــــەڵ پەیامنێری گون، بۆی 
دەردەكەوێ كە لە ئاســــــتی دونیادا بە كوردستانیشــــــەوە كاریان بۆ ئەوە 
كردووە، منداڵ مافی ھەبێت و بخرێتە بەر خوێندن و كاركردنی قەدەغە 
بكــــــرێ و لە لێدان و توندوتیژی بپارێزرێ، رۆژی (یەكی حوزەیران)یش 
تایبەتە بۆ منداڵ و ئاواتەكانی وەك رۆژی جیھانی منداڵ دەستنیشان 
كراوە، بەم ئیسماعیل بە نیگەرانییەوە تەنیا وتی «من برادەرێكم ھەیە 

لە لای فیتەر كار دەكات، زۆریش ماندوو دەبێت». 
ئاســــــۆ محەممەد تەمەنی ١٤ ساڵەو بۆیاخی پێو دەكات، ئەو سەرەتا 
ئامادە نەبوو ھیچ قسەیەك لە بارەی رۆژی جیھانی مندانەوە بكات، 
بەم دواتر ھێمای بۆ ئەوە كرد، كە دەزانێت ئەو ڕۆژە ھەیە، بەم «بە 
من چی؟». وتیشــــــی «من سبەی تا شــــــەو لە بەر رۆژ كار دەكەم و 
ئەوەی دەستم دەكەوێ بە ماڵەوەی دەدەم و بەشێكی كەمی بۆ خەرجی 
ڕۆژانەمە، منیش حەزم دەكرد لە مەكتەب بم، بەم باوكم توانای كاری 
نییە، بۆیە ناچارم رۆژ تا شــــــەو كار بكەم». ئاســــــۆ بە خەمبارییەكی 
زۆرەوە لــــــە داھاتووی خۆێ دەڕوانێت، جەختیش لەوە دەكاتەوە كە ھیچ 
دڵخۆشــــــییەكی بە ڕۆژی جیھانی منداڵ نییــــــە، بۆیە دەڵێت: ڕۆژی 
جیھانــــــی چی بۆ من دەكات؟ ھــــــەزار رۆژی وا ھەبێت من ھەر دەبێت 

بۆیاخی پێو بكەم و موستەقبەلیشم ھەر وایە. 
كاربەدەستانی ئیداری لەو ڕۆژەدا خەت بەسەر منداڵی خواپێداوەكان 

دابەشدەكەن و مندانی كارگەر نابینن
شــــــۆخان عەزیز ســــــەرۆكی رێكخراوی فریاكەوتنی دەروونی مندان 
لەشاری ســــــلێمانی، دەڵێت «لە كوردستان لەڕۆژی جیھانی منداندا 
گەورەكان ئاھەنــــــگ دەگێڕن و زۆربەی منــــــدان  جەژنیان نییە، لەم 
ڕۆژەدا وەزیر و كاربەدەســــــتانی ئیداری سەردانی دامودەزگاكان دەكەن 
و تەنیا خەت بەســــــەر منداڵی خواپێداوەكان دابەشــــــدەكەن و مندانی 
كارگــــــەر نابینن، بۆیە زۆربەی مندان ھەســــــت بــــــە ڕۆژی جیھانی 
خۆیان ناكەن». شــــــۆخان نموونە بەوە دەھێنێتەوە كە «ھەموو ســــــاڵێك 
تەنانەت لەڕۆژی جیھانی منداندا دەبینین چەندین منداڵ لەناو پارك 
و باخچەكان و لە ســــــەر شــــــەقام خەریكی شت فرۆشــــــتنن، یان لە ناو 
كارگەكان كاری قورس دەكەن، ئیتر ئێمە چۆن باســــــی ڕۆژی جیھانی 
مندان بكەین؟». وتیشــــــی «ڕاستە لە كوردستان چەندین ڕێكخراو و 
ناوەند ھەن كە بەناوی  مندانەوە كراونەتەوە، بودجەیەكی باشیش بۆئەم 
مەبەستە تەرخانكراوە، بەم لەگەڵ ئەمەشدا، مندانی كوردستان لەم 

ڕۆژەدا ھیچیان بۆ دەستەبەرنەكراوە».
یاسای نێودەوڵەتی گرنگی زۆری بە مافەكانی منداڵ داوە

پارێزەر ھاژە كەمال، لەڕووی یاســــــاییەوە مافەكانــــــی منداڵ تاوتوێ 
دەكات و دەڵێت «لە ڕوانگەی یاســــــاوە منداڵ خــــــاوەن چەندان مافە، 
بێگومان سەرجەم ئایینەكانیش ئاماژەیان بەم یاسایانە داوە، لەكۆڕبەندە 

بەشێوازی  ناسراوەو  مندان  ڕۆژی جیھانیی  وتانی جیھان وەك  زۆربەی  لە  یەكی حوزەیرانی ھەموو ساڵێك  ڕۆژی 
جیاواز پێشوازی لەو ڕۆژە دەكرێ، لەھەر وتێكیش بە جۆرەھا بەرنامەو چالاكی و ئاھەنگی تایبەت دڵی مندان خۆش 
دەكەن، گەرچی دەستەبەركردنی مافەكانی منداڵ، لە ھەر وتێك رێژەی تایبەت بە خۆی ھەیە، بەم كۆمەڵناسان جەخت 
لەوە دەكەنەوە كە زۆربەی وتانی بەتایبەتی ڕۆژھەتی ناوەڕاست، نەیانتوانیوە بە شێوەیەكی بابەتی و زانستییانە 
پێگەی منداڵ لە كۆمەڵگە و جۆری پەروەردەی تەندروست و زانستی مندان دەستنیشان بكەن، گەر ئەوەشیان بە تیۆر 
كردبێت، بە كردەیی شتێكی ئەوتۆیان بۆ منداڵ نەكردووە، بۆ ئەوەی وەك نەوەی دادێ بتوانن كۆمەڵگەیەكی ئارام و 

دوور لە توندوتیژییان ھەبێت.

بە پێویستی دەزانین 
پێداچوونەوە لەسەر یاسای 
كاركردن بكرێ، بۆ ئەوەی 
بەھەموو شێوەیەك كاركردن 
بە منداڵ و سواڵكردنی 
مندان قەدەغە بكەین

لەكۆڕبەندە جیھانی 
و ڕێككەوتننامە 
نێودەوڵەتییەكان و 
دەستوورو یاسا ناوخۆیی و 
ھەرێمییەكانیش،بەدەقی 
نووسراو مافەكانی منداڵ 
دیاریكراوە

پەرلەمانتارێك:

پارێزەرێك:

جیھانی و ڕێككەوتننامە نێودەوڵەتییەكان و دەســــــتوورو یاســــــا ناوخۆیی 
و ھەرێمییەكانیش، بەدەقی نووســــــراو مافەكانــــــی منداڵی دیاریكراوە، 
لەبــــــەر ئەمەش تا ڕادەیەكی باش توانراوە لە ئاســــــتی جیھانی كار بۆ 
دەســــــتبەركردنی مافەكانی مندان بكرێت، ئەوەشمان لەیادنەچێت كە 
نەتەوەیەكگرتووەكان پەیماننامەی مافەكانی مرۆڤی لە ساڵی١٩٤٧ی 
دەركــــــردو زۆرینەی وتانی ئەندام پەســــــەندیان كرد، ئەم جاڕنامەیەش 
بووە باشترین بەڵگە بۆپاراستنی مافەكانی مندان و لەڕۆژی (٢٠/ 
١١/ ١٩٨٩)دا جارێكــــــی دی ڕێككەوتننامەی تایبەت بە مافەكانی 
مندان ھەمواركرایەوەو دواتریش لەلایەن ســــــەرجەم وتانی جیھانەوە 

پەسەندكرا».
منداڵ بە گوێرەی یاسا خاوەن مافە، بەبێ  ئەوەی ئەركی یاسایی 

لەسەر بێت
ھاژە جەخت لەوە دەكاتەوە كە مندان وەك چینێكی گرنگی كۆمەڵگە 
ھەمیشە شــــــوێنی بایەخپێدانی ڕێكخراوە جیھانیەكان بوون، جا لەسەر 
ئاســــــتی نەتەوەیی بێت، یان خۆجێی بێت، وتیشی «بێگومان قۆناغی 
منداڵــــــی گرنگی خۆی ھەیــــــە، چونكە یەكێكە لە ھەســــــتیارترین  و 
گرنگترین قۆناغەكانی ژیانــــــی تاكەو تەمەنی منداڵی ئەو تەمەنەیە 
كە دەرگای ھاتنە ژوورەوەی مرۆڤە بۆ ســــــاتەوەختەكانی ژیان، یاساش 
ھەمیشــــــە گرنگی بەھەموو مرۆڤێــــــك دەدات، بەجۆرێك ھەر مرۆڤێك 
ئەگەر ئەركێكی لە ئەســــــتۆدا بێت، لەبەرامبەر ئەركەكەیدا كۆمەڵێك 
مافی ھەیە. بەم منداڵ بە گوێرەی یاسا خاوەن مافە، بەبێ  ئەوەی 

ئەركی یاسایی لەسەر بێت».
ئەو پارێزەرە ئەوەش دەخاتەڕوو كە ئامانجی یاسا، پاسەوانیكردن و پێدانی 
ماف و ئەركە بەگشــــــت چین و ڕەگەزێكی كۆمەڵگەی مرۆڤایەتی، چ 
منــــــداڵ بێت، یان نەوجەوان، یان گەنجێكی پێگەیشــــــتوو، یاخود پیرو 
بەتەمــــــەن بێت، وتیشــــــی «نەتەوەیەكگرتووەكان كە یاســــــای فەراھەم 
كــــــردووە بۆ ئەوە بووە كە مرۆڤەكان مافیان پارێزراو بێت و ڕووبەڕووی 

توندوتیژی نەبنەوە». 
لە دەستووری عێراقیدا گرنگی بە مافەكانی منداڵ دراوە

پارێزەر ھاژە كەمال ھێمای بۆ ئەوە كرد كە یاســــــای دەستووری نوێی 
عێراق ســــــاڵی (٢٠٠٥) گرنگی بە مافەكانی منداڵ داوە، بۆ نموونە 
لە دەروازەی دووەمی دەســــــتووردا كە تایبەتە بە ماف و ئازادییەكان، لە 
ماددەی (٢٩/بڕگەی ٣ و ماددەی٣٠)دا ھاتووە «قەدەغەكراوە ھەموو 
جــــــۆرە بەكارھێنانی مندان لە بواری ئابووری  و سیاســــــی، ھەروەھا 
پێویستە لەسەر دەوڵەت پاسەوانییان لێبكات»، كورتكراوەی ئەم دەقەش 
لەوەدایە كە بەھەموو شێوەیەك قەدەغەكراوە لەھەموو كەسێك كە منداڵ 
بەكاربھێنێت و بۆ مەرامە تایبەتییەكانی، ھەرەوەھا لە یاســــــای كاری 
عێراقی ســــــاڵی ١٩٦٩ كاركردن بە منداڵ ســــــنوورداركراوە، قەدەغەش 
كــــــراوە منداڵ كاری ســــــواڵكردن بكات، یاخود بۆ كاری ســــــواڵكردن 

بەكاربھێنرێـت». 
 ئــــــەو پارێزەرە ھــــــاوكات جەخت لەوە دەكاتەوە كــــــە «ھەتا ئەمڕۆش 
سەڕەرای بوونی سەرجەم یاســــــا نێودەوڵەتی و ھەرێمییەكان نەتوانراوە 
مافی ژیانی منداڵ زامن بكرێت، ســــــانە لە وتانی كیشــــــوەری 
ئەفریقا ھەزاران منداڵ بەنەخۆشی كۆلێراو بەھۆی بەدخۆراكی دەمرن، 
بۆ نموونە تەنیا لەساڵی (٢٠١٢)دا لەوتی ئەسوبیا نزیكەی حەوت 
ھەزار منداڵ بە نەخۆشــــــی كۆلێرا گیانیان لەدەستدا، ئەوەی شوێنی 
تێڕامانانە مندانی كورد بە بەراورد بەمندانی ڕۆژھەتی ناوەڕاست 
زیاتر مافیان پارێزراوە، چونكە سیســــــتەمی خوێندن لەكوردستان بەبێ 
بەرامبــــــەرەوە، ئەمەش وایكردووە زۆرترین رێژەی مندان بەشــــــداری 
خوێنــــــدن بكەن، لەكاتێكــــــدا لەوتانی دیكــــــەی ناوچەكە خوێندنی 

بنەڕەتی بە پارەیە».

تەنیا لەڕۆژی یەكی حوزەیران گرنگی بە مندان دەدرێت و دواتر 
فەرامۆش دەكرێن

سەیران ســــــەح ســــــەرۆكی (رێكخراوی ئەســــــتێرەی مندان)ـەو لە 
دەستپێكی قسەكانیدا ھێما بۆ ئەوە دەكات كە مندان نەوەی دواڕۆژن 
و دەبێت گرنگییەكی زۆر بە چەندایەتی و چۆنایەتی پەروەردەكردنیان 
بدرێ، وتیشی «ھەموومان دەزانین كە تەنیا لەڕۆژی یەكی حوزەیراندا 
گرنگی بە منــــــدان دەدرێت و ڕۆژەكانــــــی دی مندان فەرامۆش 
دەكرێــــــن، چونكە یادكرنەوەی ڕۆژی منــــــدان زۆر تەقلیدییە و تەنیا 
بریتیە لە ئاھەنگگێڕان و ھەڵپەڕكێ، ھاوكات لە ھەمان ڕۆژ ھەزاران 
منداڵی نەخۆش و بێسەرپەرشت و بێناز و كارگەر و سواڵكەر ھەن، كە 
كەس ئاوڕیان لێناداتەوە، بۆیە پێویستە لەم ڕۆژەدا پراكتیكیانە كار بۆ 

مندان بكرێت».
ســــــەیران ئەوەش دووپات دەكاتەوە كە جەژن و ئاھەنگ و ڕێوڕەســــــمی 
تایبــــــەت بە ڕۆژی جیھانــــــی مندان، «كاریگــــــەری ئەرێنی و زۆر 
بــــــاش»ی ھەیە، بەم پێویســــــتە لەگەڵ ئەوەشــــــدا كار بۆ ئەوە بكرێ 
مافەكانی منداڵ بچەســــــپێت و ئەو ڕۆژە بكرێتــــــە ڕۆژێك بۆ ئەوەی 
مندان مافەكانیان دەســــــتەبەركرابێت و لە گوشــــــاری كۆمەیەتی و 
ئابووری ڕزگاریان بێت. گوتیشــــــی «بــــــا ھەموومان ئەو ڕۆژە بكەینە 
ڕۆژی دەستەبەربوونی مافی مندان و بە یاسا و جێبەجێكردنی یاسای 

تایبەت بە مافەكانیان واتای تەواو بە ڕۆژی جیھانییان بدەین».
حكومەت و پەرلەمان بە جددی كاریان لەسەر دەستەبەركردنی 

مافەكانی مندان نەكردووە
ســــــەیران باس لەوە دەكات كە منــــــدان بوونەوەرێكی پاك و پێگەردن 
و پێویســــــتییان بەھاوكاری گەورەكانە، بۆیە بە پێویســــــتی دەزانێت لەو 
ڕۆژەدا ھەموو لایەك ھەوڵبدەن بەرپرســــــیارێتی بەرامبەر بەو بوونەوەرە 
بێگــــــەردە بگرنە ئەســــــتۆ و كاری جددی بۆ باشــــــتركردنی گوزەران و 
پەروەردەی تەندروســــــتیان بكەن. وتیشــــــی «ھەتا ئێســــــتا حكومەت و 
پەرلەمان بە جددی كاریان لەســــــەر دەستبەركردنی مافەكانی مندان 
نەكردووە، ئێمە پڕۆژەیاسای مافەكانی مندانمان ئامادەكردووە، بەم 
ھەتا ئێســــــتا نەگەیشتۆتە پەرلەمان، پێویســــــتە حكومەت پەلە بكات 
بۆئەوەی ئەو یاســــــایانە بگەیەنێتە پەرلەمان كە تایبەتن بەمندان و لە 

زۆر شتی نەشیاو دەیانپارێزێت».
لەلای خۆیەوە پەرلەمانتار تارا ئیحســــــان ئەندامی لێژنەی كاروباری 
كۆمەیەتی و مافی منداڵ لەپەرلەمانی كوردســــــتان، ســــــەبارەت بە 
ھەمان پرس بۆ گون وتی «لێژنەی كاروباری كۆمەیەتی و مافی 
منداڵ لەپەرلەمانی كوردســــــتان چەندین ھەنــــــگاوی گرنگی ناوە بۆ 
جێگیركردنی مافەكانی مندان و ھەمیشــــــەش گرنگی تەواومان بە 
مندان داوە، چونكە منداڵ ئایندەی كۆمەڵگەن، ئەمساڵ لەلایەن دە 
ئەندام پەرلەمانەوە یاســــــایەكمان ئامادە كردووە بۆ پاراستنی مافەكانی 
منداڵ، لەھەمانكاتــــــدا چاوەڕوانین كە پڕۆژەیەكی دی ھەیە كە زۆر 
فراوانەو تایبەتە بە مندان، ئەو پڕۆژەیە ئێستا لە ئەنجومەنی وەزیرانە، 
وەك ئاگاداربــــــم لەوێ تەواوبووە، دوای ماوەیــــــەك دەگاتە پەرلەمان و 
ئاڕاستەی لیژنەكەی ئێمە دەكرێت، چەندین پڕۆژەی دیكەمان فەراھەم 
كردووە بۆ جێبەجێكردن، لەوانە دەركردنی چەند یاســــــایەكی تایبەت بە 
مندانی بێسەرپەرشت، ئەویش بە داڕشتنی پڕۆژەی خێزانی جێگرەوە 
كە تایبەتە بە بەخێوكردنی منداڵی بێسەرپەرشت لەلایەن خێزانێكەوە، كە 
ئەم پڕۆژەیەش یەكێكە لەو پڕۆژانەی كە زۆرترین خزمەت بە مندانی 
بێسەرپەرشت دەكات، چونكە خێزانێك بۆ ئەو مندانە دروست دەكات، 
ھەرەوەھا وەك لێژنەكەمان بە پێویســــــتی دەزانین پێداچوونەوە لەســــــەر 
یاسای كاركردن بكرێ، بۆ ئەوەی بەھەموو شێوەیەك كاركردن بە منداڵ 

و سواڵكردنی مندان قەدەغە بكەین» . 

مندان نەوەی دواڕۆژن و 
دەبێت گرنگییەكی زۆر بە 
چەندایەتی و چۆنایەتی 

پەروەردەكردنیان بدرێ

تا ئێستا نەتوانراوە 
كاركردنی منداڵ لەسەر 

شەقام و لەناو كارگەكان 
و دابڕانی لە خوێندن 

كۆنتڕۆڵ بكرێ

رێكخراوی ئەستێرەی مندان:

سەرۆكی رێكخراوی فریاكەوتنی 
دەروونی مندان:

